PERMBLEDHJE E PERMBLEDHJES SE RAPORTIT

Pér

Veprimtariné e Komisionit Qendror té Zgjedhjeve

1 Janar - 31 Dhjetor
Viti 2014



A. VEPRIMTARI TE PERGJITHSHIME TE KQZ-SE

Megjithése viti 2014, pérkon me njé vit jo-zgjedhor, ka gené njé vit i ngarkuar
né veprimtariné e institucionit, veprimtaria e té cilit éshté fokusuar kryesisht né
realizimin e kérkesave té paraqitura nga Kuvendi i Shqipérisé né projekt-
rezolutén “Pér vlerésimin e veprimtarisé sé Komisionit Qendror té Zgjedhjeve
pér vitin 2013”, né problematikat e déshmuara, gjaté procesit zgjedhor tw 2013,
duke béré analizén e tyre nén optikén Raportit Pérfundimtar t& OSBE/ODHIR,

kétij dokumenti té réndésishém pér KQZ-né, por jo vetém.

Buxheti i KQZ-sé

Fondet e véna né dispozicion nga buxheti i shtetit u pérdorén me efikasitet
né pérputhje me legjislacionin né fuqgi pér manaxhimin e fondeve publike. Nga
totali i fondit prej 91.080.000 lekésh pér funksionimin e institucionit dhe
pérmbushjen e detyrimeve ligjore, 96.7 % e tyre u akorduan pér shpenzime

korente dhe 3.3% e fondeve pér investime.

Plotésimi i vakancave né Kuvend

Gjaté vitit 2014, KQZ shqyrtoi 13 kérkesat e ardhura nga Kuvendi i Shqipérisé,
pér krijimin e vakancave, pér shkak té heqgjes doré nga mandati i deputetit té

Kuvendit té Shqipérisé, té disa deputetéve, nga zona zgjedhore té ndryshme.

Edhe pse Kodi Zgjedhor, pér zonat zgjedhore ku éshté konstatuar shkelja e
kriterit té gjinisé, parashikon si sanksionin plotésues zévendésimin e cdo
vakance né listén e subjektit, me kandidatét vijues né listé nga gjinia mé pak
e pérfagésuar, nuk u arrit géllimi i kérkuar nw tw gjitha rastet pér shkak té
shterimit té kandidateve femra nw listat shumemeérore. Né kéto raste, mandati
i kaloi kandidatit mashkull té listés shumemérore. Pérbérja e Kuvendit pas
zgjedhjeve té vitit 2013 nga 140 deputet gjithésej vetém 25 ose 17.86 % ishin
femra. Pas zévendésimeve té béra nga KQZ, si pasojé e doréheqgjeve nga
madati i deputetit, né pérbérjen e Kuvendit numri i deputeteve femrave
aktualisht éshté 29 ose 20.71 %.

B. VEPRIMTARI DHE REKOMANDIME PER PERMIRESIMIN E KODIT ZGJEDHOR

Komisioni Qendror i Zgjedhjeve, ka analizuar me shumé objektivitet ¢do
moment té punés sé tij, analizw e cila qartésoi nevojén pér ndryshime dhe
pérmirésime, si té anés legjislative, kryesisht té Kodit Zgjedhor, ashtu edhe

té anés organizative té vet KQZ-sé.

KQZ, me mbéshtetjen e partneréve tané ndérkombétaré: Prezencés sé OSBE-
sé né Shqipéri, Zyrés sé Ké&shillit té Europés, UN Women, organizoi pesé
tryeza teknike, nw té cilat u trajtuan aspektet mw tw rwndwsishme tw procesit

zgjedhor si:

- Ushtrimi i sé drejtés pér té votuar té personave me aftési té
kufizuara;

- Shanset e barabarta dhe respektimi i kuotés gjinore né zgjedhje;

- Fushata zgjedhore dhe media:

- Praktikat mé té mira té platformés sé trajnimit té€ komisioneréve

zgjedhoré;

Financimi i partive politike dhe fushatave zgjedhore.

Diskutimi i hapur dhe gjithpérfshirés nga pérfagésues té partive politike, té
organizatave té shoqérisé civile, té institucioneve shtetérore gendrore dhe té
pavarura, té pérfagésuesve té mediave, té ekspertéve, té trupés sé KQZ-sé
dhe administratés sé saj, ofruan pér cdo aspekt té temave té trajtuara, gjetje
dhe pérfundime té cilat do té shérbejné pér zgjidhje té suksesshme té
sfidave qé njé proces zgjedhor mbart, dhe gé pér nga veté natyra e tyre, nuk
mund té konsiderohen té tilla vetém pér organin shtetéror té ngarkuar nga
ligji pér administrimin e zgjedhjeve, por pér té gjithé aktorét dhe faktorét me

rol té drejpérdrejté apo jo né proces.

Organizimi dhe zhvillimi i Konferencés: “"Kodi Zgjedhor mundési pér pérmirésime”.

Gjetjet dhe rekomandimet pér mundésiné e pérmirésimeve ligjore, me qasje
aspekte nga mé té réndésishmet té procesit zgjedhor, produkt i 5 Tryezave

Teknike, u prezantuan pér pérfagésuesit e partive politike shgiptare,

Raporti pér veprimtariné e KQZ-sé pér vitin 2014



pérfagésuesit e institucioneve dhe organizatave kombétare dhe
ndérkombétare, drejtuesit e trupave zgjedhoré té

rajonit, pérfagésuesit e mediave, pérfagésuesit e shoqgérisé civile, té
Policisé sé& Shtetit, eksperté zgjedhoré etj, né Konferencén “Kodi Zgjedhor:
Mundési pér Pérmirésim”. Konferenca u organizua nga Komisioni Qendror i
Zgjedhjeve sé& bashku mePrezencén e OSBE-sé né Shqipéri, Késhillin e

Europés, dhe UN Women.

Komisioni Qendror i Zgjedhjeve pérmes késaj Konference ja pércolli Kuvendit
té Shqipérisé kété paketé té gjéré rekomandimesh, me besimin se paketa e
rekomandimeve gé bén bashké& mendimin e akoréve zgjedhoré; atyre tekniké,
té partive politike, shoqgérisé civile, medias dhe grupeve té interesit, do té
keté vémendjen dhe vlerésimin e ligjvénésve pér pérmirésim té ligjit zgjedhor

né njé reformé té& mundshme zgjedhore.

Pjesé e paketés propozuese me rekomandime pér pérmirésime té Kodit
Zgjedhor, krahas gjetjeve té tryezave konsultative teknike té organizuara me
pjesémarrjen e aktoréve dhe faktoréve té interesit, Komisioni Qendror i
Zgjedhjeve, béri edhe propozimet e veté institucionit pér
ndryshime/plotésime té dispozitave té caktuara té Kodit Zgjedhor, né

funksion té pérmirésimit té anés organizative dhe administrimit té procesit.

C.TRAINIME TE PERGJITHSHME DHE SPECIFIKE PER ADMINISTRIMIN ZGJEDHOR
JASHTE PERIUDHES ZGJEDHORE PER PERSONA TE INTERESUAR.

Kodi Zgjedhor, pércakton si kompetencé té KQZ kryerjen e trajnimeve pér
administrim zgjedhor jashté periudhés zgjedhore dhe né ményré periodike pér
té gjithé té interesuarit, duke pércaktuar se kéto trajnime mund té jené té
pérgjithshme dhe té specializuara pér funksione té vecanta té administrimit té
zgjedhjeve.

KQZ synoi realizimin e njé procesi efektiv gjithépérfshirés, si népérmjet

tematikave té trajnimit, ashtu dhe shtrirjes gjeografike.

Realizimi i trajnimeve jashté zgjedhore gjaté vitit 2014, u mundwsua falé
bashképunimit me geverisjen vendore pér sigurimin e ambjenteve me kushte

optimale, si dhe, né vlerwsim té réndésisé sé temave té trajtuara, béné pjesé

té kétyre trajnimeve népunés té administratave té tyre.

KQZ, duke e vlerésuar zhvillimin e kétyre veprimtarive si njé mundési té
shtuar pér burimet njerézore té partive politike, pér té cilat ka interes pér
té rritur profesionalizmin pér céshtje zgjedhore, duke ¢cmuar se kjo do t'i
shérbente géllimit té& pérbashkét pér rritjen e standarteve té zgjedhjeve té
ardhshme, partité politike nuk déshmuan vullnet politik pér té mbéshtetur

veprimtariné.

D. ORGANIZIMI I PROGRAMEVE PER EDUKIMIN ZGJEDHOR TE SHTETASVE JASHTE
PERIUDHES ZGJEDHORE

Komisioni Qendror i Zgjedhjeve, né zbatim té kompetencés sé tij, merr masa
dhe organizon programe pér edukimin zgjedhor té shtetasve. Programet pér
edukimin zgjedhor té shtetasve, té zhvilluara nga KQZ né vijimési gjaté
vitit 2014, né takime té drejtpérdrejta me zgjedhésit, jo vetém i kané
shérbyer pérmbushjes sé& detyrimit ligjor, por kané krijuar mundésité pér té
evidentuar drejtpérsédrejti nevojat e zgjedhésve pér informacion lidhur me
procesin zgjedhor né térési si dhe aspekte té vecanta té tij, ményrat dhe
mjetet mé efikase pér té shpérndaré informacionin, si né drejtim té edukimit,

sensibilizimit apo informimit.

Né kété konteks, KQZ ka ndértuar dhe miratuar strategjiné pér edukimin
zgjedhor té shtetasve pér zgjedhjet e datés 21.06.2015, me tipar kryesor té
metodologjisé sé saj, kontaktin e drejtpérdrejté me zgjedhésin, si forma mé

eficente pér informim, vlerésuar prej tyre.

E. KERKESA PER REFERENDUM VENDOR NGA GRUPE NISMETARE

Né Komisionin Qendror té Zgjedhjeve u paraqitén 136 kérkesa pér fillimin e
procedurave pér zhvillimin e referendumeve vendore né nivel té njésisé bazé té
geverisjes vendore vendore pér 136 bashki dhe komuna. Kérkesat u
depozituan nga 136 Grupe Nismétare.

Grupet Nismétare pér 130 kérkesa plotésonin kriteret |ligjore, pasi

plotésonin numrin e kérkuar dhe ishin zgjedhés té néjsisé vendore pérkatése

né kohén e depozitimit té kérkesés. KQZ pas administrimit dhe verifikimit té
dokumentacionit miratoi Fletén-Tip, dhe pajisi kundrejt pagesés grupet
nismétar me fletén tip, pér mbledhjen e nénshkrimeve té nevojshme, té cilat
duhet té depozitohen nga zgjedhés né kohén e paraqitjes sé kérkesés né
KQZ-sé.

Partia Socialiste, ushtroi té drejtén e ankimit kundér vendimeve pérkatése té
KQZ-s&, duke i kérkuar Kolegjit Zgjedhor, gjykimin e céshtjes né themel,
pranimin e padisé dhe shfuqgizimin e vendimit té KQZ-sé.

Kolegji zgjedhor me vendimin pérkatés vendosi:

-Pranimin e padisé.

-Shfyqizimin e vendimeve pérkatése té€ mara mé daté 14 Néntor 2014 (nga
numri 24-160) té KQZ-sé dhe rrézimin e kérkesés sé grupit nismétar pér
fillimin e procedurave pér zhvillimin e njé referendumi vendor né disa njési té

organeve té geverisjes vendore.

F.VEPRIMTARIA E KQZ-SE PER PERGATITJEN E ZGJEDHJEVE PER ORGANET E
QEVERISJES VENDORE 2015

1. Pérditésimi i moduleve/programeve kompjuterike té zgjedhjeve pér
Kuvendin e Shgqipérisé 2013, pér zgjedhjet pér organet e qeverisjes vendore
2015.

Me projektin e realizuar né bashképunim me IFES pér Zgjedhjet e Kuvendit

2013 u realizuan kéto module:

e Moduli 1: Ndjekja e shpérndarjes te materialeve zgjedhore.

e Moduli 2: Menaxhimi i funksioneve né ditén e zgjedhjeve (hapja e votimit,
pjesmarrja ne ore te caktuara, bllokimi eventual i votimit, mbyllja e
votimit).

e Moduli 3: Konsolidimi i rezultateve (hedhja, kontrolli dhe transmetimi i
rezultateve nga Vendet e Numérimit té Votave (VNV) né KQZ).

e Moduli 4: Auditimi, investigimi dhe raportet e brendshme.

e Moduli 5 : Raportimi né natén e zgjedhjeve — ENR/RNZ- Rezultatet Natén
e Zgjedhjeve (Fagja zyrtare pér rezultatet) dhe pas zgjedhjeve pérfundoi

e Moduli pér programet online té trajnimit pér anétarét e komisioneve

zgjedhore.

Menjéheré pas zgjedhjeve pér Kuvendin 2013, KQZ filloi punén e koordinimit
me donatoré té ndryshém pér té mundésuar ndértimin e ploté pér
administrimin e integruar té informacionit zgjedhor (IEMS). Gjaté vitit 2014
mundém té sigurojmé financime vetém pér “Pérshtatjen pér zgjedhjet vendore
e moduleve té zhvilluara pér zgjedhjet parlamentare”, té pérmendura mé
sipér. Financimi u dha pérséri nga USAID dhe u asistua nga nénkontraktori
Assist Impact.

Ekspertét e huaj, té kontraktuar nga donatori, né bashképunim me specialistét
e KQZ-sé arritén té zhvillojné modulet pérkatése dhe né fillim té muajit tetor

2014 pas testimive dhe rregullimeve pérkatése u bé prezantimi né KQZ.

Moduleve té pérgatitur do té duhet té béhen disa rregullime né bazé té
ndryshimeve té Kodit Zgjedhor gé priten té miratohen si pasojé e ligjit pér
ndarjen admnistrative territoriale dhe jané gati pér t'u pérdorur pér zgjedhjet
vendore 2015.

Gjithashtu gjaté vitit 2014 KQZ bashképunoi me donatoré té ndryshém pér té
siguruar financime pér ndértimin e ploté té Sistemit pér administrimin e
integruar té informacionit zgjedhor.

Pér té pérfunduar ngritjen dhe pér té€ mundésuar ndértimin e ploté tw
Sistemit pér administrimin e integruar té informacionit zgjedhor (IEMIS) kemi
propozuar zhvillimin edhe té moduleve té tjeré renditur mé poshté sipas

prioritetit:

-Moduli pér menaxhimin e progesit pér regjistrimin e subjekteve zgjedhore,

verifikimi dhe viefshméria e té drejtés te kandidateve pér té kandiduar.

-Moduli pér menaxhimin e ndarjeve admnistrative (gark, njési e qgeverisjes
vendore, njési admnistrative), zonave té administrimit zgjedhor, vendeve te

numérimit te votave dhe gendrave te votimit.
-Modulet pér menaxhimin e té dhenave pér gendrat e votimit.
-Moduli pér menaxhimin buxhetor/financiar pér komisionet e nivelit té dyté.

-Modulet pér shperndarjen e mandateve dhe historiné e tyre.

2.Plani Orientues i Veprimeve pér zgjedhjet pér organet e qeverisjs

vendore té 21 gershorit 2015.

Me daljen e Dekretit té Presidentit t& Republikés pér caktimin e datés sé
zgjedhjeve pér organet e geverisjes vendore, KQZ miratoi planin orientues té
veprimeve.

Miratimi i kétij plani orientues veprimesh pérbén njé dokument bazé pér
nisjen e veprimtarisé sé KQZ-sé, né pérputhje me pércaktimet e nenit 21 té
Kodit Zgjedhor. Né kété ményré duke ndértuar njé kalendar té veprimeve té
veta KQZ, synonte gé procesi pérgatitor zgjedhor té vendosej né kornizé

ligjore né njé sistem té organizuar dhe jo rastésor.

G. AKTIVITETE TE PERGIJITHSHME ME PARTNERE
NDERKOMBETARE

1.Bashképunimi me institucione té tjera brenda dhe jashté vendit

KQZ, né kuadér té transperencés por dhe té vendosjes sé& njé bashké&punimi
permanent me organizmat ndérkombétaré gé operojné né fushén e zgjedhjeve
éshté pjesé e njé grupi pune i krijuar me iniciativén e OSBE gé materializohet né
takimin mujor té punés me Election Working Group (EWG), praktiké pune kjo
tashmé e konsoliduar.

Mbledhja rregullisht e Election Working Group, i ka shérbyer qgéllimit té
koordinimit té pjesémarrésve né identifikimin e nevojave té KQZ-sé& dhe té
shoqgérisé civile pér dhénien e asistencés né fushat né té cilat ishte mé e
nevojshme kjo mbéshtetje pér njé administrim mé té miré té procesit zgjedhor

né té ardhmen.

Né cilésiné e Titullarit té institucionit kam gené prezente né organizimin e kétyre
takimeve ku rregullisht kam informuar té pranishmit lidhur me veprimtariné e
KQZ-sé, problematikat dhe sfidat e ndeshura gjaté punés dhe ka kérkuar dhe
mbéshtetjen e tyre né trajtimin e problemeve ndérmjet organizimit té tryezave

teknike me pjesémarrjen e té gjtha grupeve te interesuara.

2.Anétarésimi dhe pérfaqésimi i KQZ né aktivitetet e Mekanizmave
Ndérkombétar Zgjedhor.

Komisioni Qendror i Zgjedhjeve té Shqipéris€, ka pérfituar dhe do té pérfitojé
nga pérvoja dhe mbéshtetja e mekanizmave ndérkombétar né arritjen e
standarteve zgjedhore té tillé si ACEEEO dhe A-WEB.

Me ftesé té Shogatés (ACEEEO) dhe me suportin e OSBE-s&, KQZ si éshté
anétare Institucionale e Shoqatés sé Zyrtaréve Zgjedhoré Europiané (ACEEEO)
ge prej vitit 2002 duke perfituar nga aktivitetet e zhvilluara prej saj, mori pjesé
né Konferencén e 23-té Vjetore dhe Takimin e Asamblesé sé Pérgjithshme té
Shoqgatés sé Zyrtaréve Zgjedhore Europiané, e cila zhvilloi punimet né Bukuresht

té Rumanisé.

Si titullare e institucionit isha pérzgjedhur nga organizatorét e konferencés jo
vetém si moderatore por edhe pér té ndaré pérvojén shqgiptare té angazhimit né
rritje té grave né jetén publike dhe pjesémarrjen e tyre né proceset zgjedhore,

duke u ndalur ne arritjet dhe sfidat qé kané shogéruar kété proces.

Gjithashtu KQZ Shqipéri éshté gjithashtu anétare e Shogatés Sé& Trupave
Zgjedhoré (A-WEB), né té cilat prezantohen vizionet e organizatave té trupave
zgjedhoré té kontinenteve té ndryshme (Europa, Amerika, Lindja e Mesme dhe
Afrika), por dhe organizohen trajnime né aspektin teorik dhe praktik té
problematikave me té cilat trupat zgjedhore té vendeve té ndryshme sfidohen

Né punén e tyre.

Kéto takime jané té réndésishme pér profesionistét e zgjedhjeve té cilét
ballafagohen me menaxhimin, administrimin dhe ndérmjetéson ngjarjet

zgjedhore né rrethana sfiduese.

3.Vézhgimi i progeseve zgjedhore

Komisioni Qendror i Zgjedhjeve, gjaté vitit 2014, me ftesé té institucioneve
homologe dhe né disa raste me mbéshtetjen financiare té tyre, ka marré pjesé
né vézhgimin e proceseve zgjedhore lokale, parlamentare dhe presidenciale né
disa shtete té rajonit dhe té Evropés. Pjesa tjetér e kétyre aktiviteteve kryesisht,
jané realizuar me pérkrahjen teknike dhe financiare té OSBE-s&, PNUD-it si dhe
UN Women.

4. Vizita studimore

KQZ ka zhvilluar vizita studimore jashté vendit gé, lidhen me shkémbimin e

pérvojave dhe bashké&punimin me organizatat e ndryshme ndérkombétare.

Vlen té theksohet Simpoziumi i 9-té Ndérkombétar i Céshtjeve Zgjedhore, qé u
mbajt né Cape Toén té Afrikés sé Jugut, I cili béri bashké zyrtaré té larté
zgjedhoré nga vende té ndryshme té botés (midis tyre e ftuar dhe Kryetarja e
KQZ-sé Shqipéri), akademiké dhe eksperté nga organizmat mé té réndésishme
ndérkombétare qé operojné né fushén e zgjedhjeve, té cilét pérmes
prezantimeve interaktive, seminareve, tryezave té rrumbullakéta dhe rasteve
studimore, ndané eksperiencat e diskutuan pér sfidat e menaxhimit té
sukseshmén té zgjedhjeve.

Né kété aktivitet ndérkombétar Kryetarja e KQZ-sé dhe KQZ u vlerésuan me dy
¢mime té réndésishme: Cmimin Ndérkombétar pér Menaxhimin e Zgjedhjeve,
“Election Management Award 2014"”, dhe me ¢mimin pér Menaxhim té Pérsosur
té Procesit Zgjedhor, “"Award for Excellence in the Management of the Electoral
Cycle”, adresuar Kryetares sé KQZ zj.Luzi..

Fituesit e gmimeve jané pérzgjedhur nga Komiteti i Cmimeve, né pérbérje té sé
cilit ishin pérfagésues té Komisionit té€ Venecias, OSCE/ODHIR, IFES dhe shumé
organizmave té tjeré prestigjozé ndérkombétaré, né bazé té vlerésimeve té béra

pér zgjedhjet dhe organet e menaxhimit zgjedhor.

AUDITIMI I FINANCIMIT TE PARTIVE POLITIKE

Pér auditimin e fondeve té pérfituara dhe té shpenzuara nga partité politike pér
vitin kalendarik 2013, né zbatim té detyrimeve gé rrjedhin nga ligji “Pér partité
politike”, KQZ pérzgjodhi me short dhe eméroi 22 eksperté kontabél té licensuar
pér auditimin e 124 partive politike té regjistruara né regjistrin e partive politike

prané Gjykatés sé Rrethit Gjygésor Tirané.

KQZ éshté koshiente se procesi i verifikimit dhe kontrollit té financimit té partive
politike éshté njé proces gé nuk ka dhéné rezultatet e kérkuara pér dy arsye

kryesore:

e Mungesa e kapaciteve té burimeve njerézore dhe financiare té KQZ-sé pér
té kryer né ményré té ploté kété kompetence,

e Numri i madh i partive politike té cilat dhe pse jané té rregjistruar né
rregjistrin e partive politrike té Gjykatés sé& Shkallés sé& Paré Tirané
rezultojnw inekzistente, pasi as adresat dhe as kryetaret e tyre nuk
gjenden.

Tabelat dhe grafikét tregojné se KQZ dhe ekspertet kontabél té eméruar nga
KQZ, pér té audituar fondet e pérfituara dhe té shpenzuara nga partité politike
gjaté vitit kalendarik, harxhojné mjete financiare dhe energji pa fund pér té
audituar parti politike té cilat jané té regjistruara né Gjykaté (124), por kané té
paktén katér procese zgjedhore gé nuk marrin pjesé né zgjedhje.

Ekspertét kontabél té cilat jané profesionist né fushén financiare, dhe duhet té
auditojné pasqyra financiare, né té shumtén e rasteve né raportet e tyre té
auditimit raportojné vetém, pér lodhjen e pafund té tyre pér gjetjet e adresave
dhe té kryetaréve té kétyre partive politike.

Te dhéna né regjistrat e gjykatés sé shkallés sé paré Tirané, pér rreth 60 parti
politike nga 124 gé jané regjistruar, rezultojné inegzistente gjaté procesit té
kontrollit vjetor financiar pér tre vitet e kaluara 2011, 2012, 2013.

Si pérfundim, bazuar né raportet e audimit té dorézuara dhe informacionin e
depozituar prané KQZ-sé nga ekspertét kontabél té pérzgjedhur dhe eméruar
nga KQZ pér auditimin e fondeve té pérfituara dhe té shpenzuara nga 90 partité
politike pér vitin kalendarik 2013, rezulton se né asnjé rast nuk evidentohet
ndonjé shkelje e dispozitave té Ligjit nr. 8580, daté 17.02.2000 “Pér partité
politike”, dhe pér kété asrye ekspertét nuk kané propozuar vendosje

sanksionesh me gjobé pér ndonjé parti.

Sé fundmi, duke respektuar pavarésiné dhe paanshmériné e institucionit gé
drejtoj, do té respektoj dhe do té jem shumé e vémendshme ndaj cdo mesazhi
tuaj, prandaj shpreh besim té ploté pér zbatimin e sugjerimeve dhe
rekomandimeve gé do té paraqiten pér kété raport nga Kuvendi i Shqipérisé dhe
Ju siguroj se si trupé zgjedhore, KQZ, mbetet térésisht e angazhuar pér té
garantuar integritetin e procesit zgjedhor té radhés, pér zhvillimin e zgjedhjeve

té lira, té drejta dhe té ndershme né pérputhje me standardet e kérkuara.

Raporti pér veprimtariné e KQZ-sé pér vitin 2014



